
Pled sin via

«Sun e senn». Cun quest titel edescha la redacziun dal Dicziunari Rumantsch

Grischun (DRG) ina seria da contribuziuns ch'ella ha publitgà en La Quotidiana ils onns
1999 e 2000 sut la rubrica «Or dal Dicziunari Rumantsch Grischun». Las contribuziuns
davart nums locals e dumondas linguisticas ed istoric-culturalas han gi in fitg bun

resun. Per quest motiv ha la redacziun dal Dicziunari Rumantsch Grischun decis dad

edir quellas a chaschun dal giubileum «100 onns Institut dal DRG» l'onn 2004.

Las contribuziuns èn gruppadas en ils quatter chapitels principals «Nums locals»,

«Lingua», «Cultura» e «Il DRG 1904-2004». Pliras èn vegnidas modifitgadas, ina è vegnida
laschada davent («Scola ei buca lavur»), ina è vegnida nova vitiers («Il ladin»). Las

contribuziuns derivan da la plima da Marga Annatina Secchi, da Felix Giger, Claudio

Vincenz, Kuno Widmer e da Carli Tomaschett. Ellas dattan ina buna invista en la lingua
e la cultura rumantscha ed alpina.

Cun plaschair trametta la redacziun dal DRG ses cudesch «Sun e senn» viadora en il
mund rumantsch e spera ch'el chattia in bun resun tar la populaziun rumantscha.

Per l'Institut dal DRG

il schefredactur

dr. Carli Tomaschett

